
O presente artigo corresponde ao traballo de prácticas externas das estudantes do Máster Biodi-

versidade Terrestre da UVIGO, Laura Díaz Lago e Julia González Escriche, desenvolvido entre o 11 

e o 20 de maio de 2023, en ANABAM, baixo a dirección e coordinación de Agustín Ferreira Loren-

zo, como seu titor na mencionada asociación. 

Laura Díaz Lago 

Julia González Escriche 

1. INTRODUCIÓN 

 A píllara dás dunas é un ave limícola de pequeno tamaño (15-17 cm), de coloración par-

do clara pola parte superior do corpo e branca pola parte inferior. Posúe unhas patas negras 

alongadas e un pico curto e apuntado, tamén desta cor. Presenta dimorfismo sexual, de for-

ma que o macho caracterízase por ter unha plumaxe nupcial con tonalidades máis vivas, co 

píleo agrisado, caluga avermellada, e coloración negra nunha banda na fronte, na brida, na 

lista ocular, no colar interrompido no peito e nas 

plumas auriculares (Fig. 1). A femia é similar, 

aínda que carece de plumas negras e, polo xeral, 

adoita ter unha tonalidade máis clara (Penas et 

Fig. 1. Imaxe na que se mostra un exemplar inma-

turo (inm.), unha femia adulta (♀), e un macho 

adulto (♂). Tomado de Penas et al., 2004 . 

al., 2004; SEO/BirdLife, en liña). Os exemplares inmaturos son similares á femia en pluma-

xe nupcial; con todo, as plumas das partes superiores presentan bordos pálidos (SEO/

BirdLife, en liña). Pola súa banda, os pitos son de pequeno tamaño e nacen con plumón, 

coas partes dorsais de cor parda-agrisada con manchas negras, sendo a parte posterior do 

pescozo branca. Empezan a emplumar antes da segunda semana de vida (Amat, 2016). 

 Esta especie atópase amplamente distribuída por África, Asia e Europa, e nesta última, 

áchase fortemente ligada ás costas. É unha ave parcialmente migratoria, pero en España é 

residente, onde se distribúe por todo o litoral mediterráneo, litoral atlántico de Andalucía e 

Galicia, tamén está presente nalgúns puntos do interior peninsular, entre os que se atopa 

Castela a Mancha. En Galicia, atópase restrinxida ás costas das provincias da Coruña e Pon-

tevedra (Gómez-Serrano et al., 2021; BirdLife International, 2019). En Portugal, distribúese 

por todo o litoral continental, desde o Miño ata o Algarve, aínda que se pode atopar en canti-

dades moi reducidas nalgunhas presas e encoros do interior do país. Ademais, tamén está 

presente nas illas portuguesas de Madeira e Azores (ICNB, 2008). 

 Trátase dunha especie asociada a hábitats costeiros, estando presente en praias con eco-

sistemas dunares e zonas húmidas, principalmente en superficies de area, limo ou barro se-

co. En lugares de interior, habita principalmente en lagoas salobres e salinas, sendo máis 

raro, aínda que posible, atopala en ambientes dulceacuícolas (Gómez-Serrano e Hortas, 

2022; BirdLife International, 2019). Para reproducirse, decántase por zonas abertas con bai-

xa porcentaxe de cobertura vexetal, o cal lles permite detectar facilmente posibles depreda-

dores. Nas praias, decántanse principalmente polas dunas embrionarias, onde a escasa vexe-

tación presente é de pequeno tamaño, e por franxas onde pode haber presenza de restos das 

mareas, tales como troncos ou ramas (Gómez-Serrano e Hortas, 2022; Gómez-Serrano et al., 

2021). 

Fig.2. Esquerda, exemplo de niño de píllara das dunas con acumulación de restos de cunchas. De-

reita, femia incubando un niño durante o día (imaxes propias) 

 A época de reprodución varía en función do lugar onde se atopen as poboacións; por 

exemplo, en Galicia a tempada de cría abarca desde mediados de marzo ata principios de 

xullo, mentres que en Portugal abarca desde abril a xuño, tendo tres picos de reprodución a 

finais de abril, mediados de maio e finais de xuño (Amat, 2016; Norte e Ramos, 2004). A 

nidificación pódese realizar en solitario ou en agrupacións dispersas. Os niños sitúanse no 

chan, polo xeral en zonas que gozan de baixa cobertura vexetal (SEO/BirdLife, en liña); en 

Portugal é moi probable atopar os niños en lugares con cobertura elevada de pequena vexe-

tación dispersa e restos da marea, como troncos ou ramas (Norte e Ramos, 2004). 

 Para o establecemento do niño, o macho e a femia xeran unha pequena depresión na area 

para colocar a posta, na que poden acumular restos de cunchas de molusco, pedras de peque-

no tamaño ou paus (Fig. 2). A femia deposita por norma xeral 3 ovos, os cales son de cor 

parda clara con manchas de cor negra, e os incuba por un período de 24-27 días (Amat, 

2016; SEO/BirdLife, en liña). Esta incubación comeza unha vez se deposita o terceiro ovo e 

é realizada, polo xeral, durante a noite polo macho, e durante o día pola femia, aínda que se 

as temperaturas diúrnas son moi elevadas, xéranse substitucións entre os dous proxenitores. 

Cabe destacar que o abandono de niños cando as temperaturas son moi elevadas ou en ondas 

de calor, está relacionado coa distancia á fonte de auga máis próxima. Canto máis preto se 

sitúa, maior facilidade existe para que o adulto poida ir refrescarse e que os ovos queden 

expostos ao sol durante un tempo máis reducido (Amat, 2016). 

 Durante a incubación, e en presenza de posibles depredadores, tales como os raposos 

(Vulpes vulpes Linnaeus, 1758)) ou corvos (Corvus corone Linnaeus, 1758), a femia utiliza 

unha estratexia para desviar a atención do niño denominada comportamento antidepredador, 

na cal sae do niño a gran velocidade e finxe estar ferida, despregando as ás sobre o chan, 

mentres se despraza afastándose do niño. A frecuencia coa que realiza este comportamento, 

así como a intensidade do mesmo, varía en función da presión de depredación e do tempo 

que leven incubando (Amat, 2016). 

 Unha vez nacen, os pitos son dirixidos polos adultos ás fontes de alimentación. Os pitos 

de píllara das dunas son moi pequenos e moi activos, sendo capaces de desprazarse a gran 

velocidade e alimentarse por si mesmos, pero seguen sendo atendidos durante un tempo 

polos dous adultos (SEO/BirdLife, en liña; Amat, 2016). Os pitos non teñen capacidade de 

voar ata pasados uns 28-31 días desde a eclosión do ovo (Vidal, 2014; Amat, 2016). O tem-

po de coidado parental varía en función da poboación e a localidade, pero o máis habitual é 

que aos 6 días da eclosión, a femia abandone o coidado e vaia en busca doutro macho para 

realizar outra posta na mesma tempada de cría. Este abandono tamén vai depender da pre-

sión de depredación á que estean sometidos os pitos (Vidal, 2014; Amat, 2016). 

 A súa dieta baséase principalmente en invertebrados, variando en función de se habita 

nunha zona costeira ou de interior. En zonas costeiras aliméntase de crustáceos, poliquetos, 

miñocas e moluscos; e en áreas de interior principalmente de insectos, como escaravellos, 

moscas e formigas (SEO/BirdLife, en liña; BirdLife International, 2019; Vidal, 2014). Así 

mesmo, a súa dieta tamén varía xeograficamente en función da dispoñibilidade de presas 

(Amat, 2016). 

 A procura de alimento pódena realizar durante o día e durante a noite, aínda que esta 

última é máis reducida. O método que utilizan para capturar presas denomínase “pausa-

carreira”, e consiste en permanecer parado por un curto período de tempo, escanando a área 

que teñen diante, e posteriormente desprazarse a gran velocidade cara á presa detectada, 

picoteándoa. A diferenza dos métodos de captura continua doutras limícolas (visual ou tác-

til), o método pausa-carreira permítelles permanecer vixiantes por menos tempo e explorar 

con menos frecuencia, conseguindo as presas de forma rápida (Barbosa, 1995). 

 A nivel mundial, a píllara das dunas está catalogada como LC (preocupación menor) 

(BirdLife International, 2019). En Portugal tamén se atopa baixo esta categoría, polo que 

non existe ningún réxime de protección, fóra de Madeira, onde esta especie atópase en peri-

go crítico de extinción (CR) (Almeida et al., 2005). No caso de España, atópase en perigo 

de extinción (EN) segundo o Libro Vermello de Aves de España de 2021 (Gómez-Serrano 

et al., 2021). En Galicia, atópase recollida baixo o Catálogo Galego de Especies Ameazadas 

(DECRETO 88/2007, do 19 de abril) como vulnerable (VU) e ten asociado un Plan de 

Conservación (DECRETO 9/2014, do 23 de xaneiro). 

 As ameazas ás que está sometida esta especie son: destrución e perda de calidade dos 

hábitats, degradación das praias e actividades recreativas nelas, eliminación de zonas de 

vexetación dunar como resultado da limpeza de praias, masificación das praias como resul-

tado do turismo, depredación por corvos, raposos e gatos principalmente, cambios nos usos 

de utilización de salinas, contaminación da auga e o cambio climático, xa que o aumento das 

temperaturas xera un estrés térmico para os niños (SEO/BirdLife, en liña; Gómez-Serrano et 

Fig. 3. Esquerda, imaxe dun niño onde se pode apreciar a gran cantidade de pegadas de píllara que 

adoita haber ao redor e que axudan á súa detección. Dereita, abundantes  

pegadas de píllara próximas a un niño protexido (imaxes propias) 

al., 2021; Amat, 2016; ICNB, 2008). 

 As poboacións galegas de píllara das dunas e as poboacións portuguesas están conecta-

das demograficamente, ao verse inmersas nunha dinámica sumidoiro-fonte, na cal a migra-

ción é fundamental para a persistencia da especie, influíndo no fluxo xenético e nos seus 

declives e incrementos. Por este motivo, é fundamental a existencia de medidas de conserva-

ción conxuntas, favorecendo desta forma o incremento das poboacións en ambas as rexións 

(Vidal et al., 2015). 

 As medidas de conservación xerais propostas para esta especie son: protección, conser-

vación e/ou restauración das zonas costeiras con vexetación dunar, control da depredación, 

control das especies invasoras, ou manexo de forma adecuada dos niveis de auga en humi-

dais, a limitación e control do acceso de cans ás praias onde está presente a especie, realiza-

ción de valados perimetrais nas áreas de nidificación ou fomento da xestión sostible dos 

restos mareais, evitando a limpeza mecánica de praias, a creación de espazos protexidos ou 

aumento dos existentes, limitación do acceso ás praias durante a época de reprodución, ou 

mantemento das explotacións salineiras tradicionais, seguimento da poboación reprodutora e 

a avaliación da súa evolución e das causas do seu posible declive (; Figuerola et al., 2004; 

Amat, 2016; SEO/BirdLife, en liña). 

 Neste estudo, que forma parte do Projeto Borrelho desenvolvido por ANABAM,  entida-

de pioneira na Península Ibérica na protección da píllara das dunas (borrelho-de-coleira-

interrompida, en portugués) levouse a cabo o seguimento da poboación reprodutora das pra-

ias do norte de Portugal, así como a protección dos niños detectados nestas. 

2. ÁREA DE ESTUDO 

Fig. 4. Imaxes do procedemento e material utilizado para a protección dos niños  

de píllara das dunas (imaxes propias) 

 O traballo de campo foi realizado en 10 praias situadas na costa norte portuguesa, nos 

distritos de Caminha e Viana do Castelo (Fig. 5). Estas praias atópanse contiguas, de modo 

que se realiza o estudo de toda a costa desde a praia de Camarido, onde desemboca o río 

Miño, ata a praia de Paçô, percorrendo aproximadamente uns 14 quilómetros de costa. 
 

3. MATERIAL E MÉTODOS 
 

 As mostraxes leváronse a cabo desde a mañá ata o mediodía, con condicións climáticas 

caracterizadas por ceos despexados e altas temperaturas, agás un día de mostraxe con ceos 

cubertos e vento. 

 As diferentes praias foron revisadas de principio a fin, prestando atención na detección 

de individuos de píllara e os seus niños. Realízase o percorrido de forma lenta e examinando 

sobre todo as zonas máis idóneas para a presenza de niños, como son as zonas próximas ás 

dunas, con algo de vexetación, ou con restos vexetais depositados pola marea. Doutra banda, 

revísase se existen pegadas da píllara na area, xa que estas poden levar ata un niño. As zonas 

con gran confluencia de pegadas poden indicar que hai un niño preto, xa que os adultos 

adoitan frecuentar continuamente tanto o niño como as súas proximidades (Fig. 3). 

 Se se localiza unha femia que comeza a afastarse, examínase esa zona por se se trata dun 

individuo que estaba incubando preto. Existen varios indicios da presenza dun niño nas pro-

ximidades. O máis revelador é cando a femia comeza a realizar o comportamento antidepre-

dador, cuxo fin é chamar 

a atención e evitar que se 

detecte o niño, ou que a 

femia non se afaste moito 

e móstrese vixiante todo o 

tempo. 

 Cando se detecta un 

niño, procédese á súa 

protección contra os de-

predadores e as persoas 

ou cans que poidan transi-

tar pola zona. O procede-

mento realízase o máis 

rápido posible e, ao rema-

tar, se cronometra o tem-

Fig. 5. Imaxe aérea da área 

de estudo da nidificación da 

píllara das dunas (creación 

propia) 

Área de estudo da píllara das dunas na costa norte portuguesa 

po que transcorre ata que a femia volve ao niño e 

comeza a incubar os ovos novamente. Para iso, hai 

que afastarse polo menos 50 metros para que a fe-

mia non se sinta ameazada e se achegue. 

 Colócase a gaiola de maneira que o niño quede 

situado no centro e ancórase na area. Para evitar 

que se mova colócanse varias estacas ata que quede 

suxeita (Fig. 4). Ao redor da gaiola créase un perí-

metro de protección circular de, aproximadamente, 

10 metros de distancia ao niño. Para iso, crávanse 

un total de 8 estacas afastadas a unha distancia similar unhas doutras, e se enrosca nelas 

unha corda de cor rechamante para pechar o perímetro, a cor rechamante é para facela visi-

ble aos usuarios da praia para evitar accidentes ou que acabe estragada, de non ser facilmen-

te visible. Por último, colócase un cartel informativo a unha distancia de 2 metros do perí-

metro, ou mesmo, no propio perímetro, na zona que se considere que vai ser máis visible.  

 Adicionalmente, se o niño se localíza nunha zona na que parece que a marea pode che-

gar, colócanse varios paus grandes a modo de barreira diante da gaiola para protexer os 

ovos, e amontóase un pouco de area a seu derredor. Esta barreira colócase a unha distancia 

de 1 metro para evitar que poida entorpecer a entrada ou saída da femia ao niño. 

 Os niños protexidos son visitados continuamente para comprobar se a femia está incu-

bando, se seguen todos os ovos, se naceron os pitos ou para reparar calquera problema que 

sucedese. Tamén se recollen datos relativos ao comportamento da especie. As proteccións 

dos niños onde xa teñan eclosionado os ovos son retiradas para que o espazo quede dispoñi-

ble para futuros niños e gárdanse para reutilizalos no momento que se precise. 

 Unha vez que os pitos nacen, tamén se realiza un seguimento deles, comprobando a súa 

Fig. 6. Imaxe dun niño de píllara das dunas protexido, 

onde se pode ver a gaiola no medio, o perímetro de 

protección e, ao seu carón,  o cartel informativo  

(imaxe propia) 

Táboa 1. Resumo dos datos dos niños na praia de Paçô 

PRAIA DE PAÇÔ 

Niño Nº ovos Estado Observacións 

Niño 1 3 Pitos nados Última semana só dous pitos localizados 

Niño 2 3 Incubando Femia realizando comportamento antidepredador 

Niño 14 3 Adulto depredado Novo niño. Poucas esperanzas de que saia adiante 

presenza e localización. 
 

4. RESULTADOS 
 

 En Vila Praia de Âncora, praia da Gelfa e praia do Forte do Cão non se detectan exem-

plares nas diferentes visitas que se realizan. Na praia da Insua observáronse individuos, pero 

non se detectaron niños. 

 Na praia do Paçô rexistráronse 3 niños protexidos, dos cales o niño 14 foi detectado por 

primeira vez. Ademais, nesta praia hai 3 pitos procedentes dun niño protexido previamente. 

Na última mostraxe da praia, atopouse un adulto depredado xunto ao niño 14. 

 Na praia da Arda rexistráronse 2 niños protexidos, ambos protexidos anteriormente. No 

niño 4 os pitos naceron uns días antes de comezar este traballo. Adicionalmente, en todas as 

visitas, detectáronse múltiples adultos pola praia, pero non parecían estar a aniñar. 

 Na praia de Afife existen 5 niños protexidos, dos cales os niños 15 e 17 foron detectados 

por primeira vez. Trala protección do niño 15 a femia tardou en volver a el 20 minutos, xa 

que daba voltas constantemente inspeccionando a protección. Logo da protección do niño 

17, a femia tardou regresou a el ao cabo de 3:30 minutos. 

 No niño 7 os ovos eclosionaron o día 25 de maio. Na seguinte mostraxe, os pitos cos 

adultos localizáronse ao final da praia, e á seguinte vez desprazáronse ata a praia da Insua. 

Táboa 3. Resumo dos datos dos niños da praia de Afife 

Táboa 4. Resumo dos datos dos niños da praia da Duna do Caldeirão 

PRAIA DE AFIFE  

Niño Nº ovos Estado Observacións 

Niño 5 3 Incubando Niño novo 

Niño 6 3 Incubando Femia realizando comportamento antidepredador 

Niño 7 3 Pitos nados Localízanse 3 pitos cos proxenitores 

Niño 15 3 Incubando Niño novo 

Niño 17 3 Incubando Niño novo. Femia realiza comportamento antidepredador 

PRAIA DE DUNA DO CALDEIRÃO 

Niño Nº ovos Estado Observacións 

Niño 8 3 Depredado Raposo 

Niño 9 3 Pitos nados Só un pito cos adultos 

Niño 10 3 Depredado Raposo 

Niño 16 3 Incubando Niño novo 

 Na praia da Duna do Caldeirão rexistráronse 4 niños protexidos, dos cales o niño 16 foi 

detectado por primeira vez. Logo de protexer o niño 16, a femia tardou en volver a el 1:34 

minutos. 

 O día 30 de maio atopáronse os niños 8 e 10 depredados por un raposo (pegadas). Ese 

mesmo día advertiuse a eclosión dos ovos do niño 9, pero só foi detectado un dos pitos. 

 Nesta praia tamén se observaron 3 pitos procedentes dun niño que foi protexido unhas 

semanas antes. Ademais, en todas as mostraxes se detectaron varias parellas e individuos, 

pero non se observaron sinais de nidificación. 

 Na praia de Moledo rexistráronse 3 niños que foran protexidos anteriormente. Adicional-

mente, durante todas as mostraxes se detectaron varios individuos sen parella e unha parella, 

pero non se advertiron sinais de nidificación. 

 Varias semanas antes divisouse un pito na zona máis ao sur da praia, na zona rochosa, 

pero en ningunha das visitas realizadas se detectou exemplar algún. 

 Na praia do Camarido víronse 3 pitos, detectados varias semanas antes deste estudo, 

procedentes dun niño que non foi protexido. Estes pitos foron observados durante todas as 

mostraxes, pero os dous últimos días localizáronse na praia contigua, Moledo, aínda que o 

último día só se detectou un dos pitos. 
 

5. DISCUSIÓN 
 

 Vila Praia de Âncora, praia da Gelfa e praia do Forte do Cão non parecen praias moi 

convenientes para a localización dos niños de píllara. Esta especie escolle principalmente as 

dunas embrionarias para realizar os seus niños, podendo aproveitarse tamén dos restos das 

mareas presentes nas praias (Gómez-Serrano e Hortas, 2022), polo que a praia da Gelfa e a 

praia do Forte do Cão, ao ser praias pedregosas, non resultan lugares axeitados para a cría. 

Vila Praia de Âncora é unha praia moi concorrida ao estar situada xusto na zona máis acce-

sible dende o pobo, e non hai dunas debido á construción da estrada trala praia, polo que 

tamén resulta un emprazamento pouco adecuado para a colocación dos niños. Por esta razón, 

e ao non detectar á especie, estas praias foron visitadas só unha vez priorizándose as praias 

nas que existía actividade por parte da píllara. 

 Observouse que as zonas das praias nas que hai entradas non se localizan niños, segura-

Táboa 5. Resumo dos datos dos niños da praia de Moledo 

PRAIA DE MOLEDO  

Niño Nº ovos Estado Observacións 

Niño 11 4 Incubando Últimos días non se viron aos proxenitores 

Niño 12 1 Incubando A marea levou os tres ovos que había 

Femia fai comportamento antidepredador 

Niño 13 1 Abandonado Nunca observamos aos proxenitores 

mente debido a que son moito máis transitadas e visitadas por persoas e cans. Da mesma 

maneira, as praias ou zonas próximas nas que non existe duna embrionaria, ou a marea al-

canza case a totalidade da praia, a presenza de niños é moito menos frecuente ou non se pro-

duce. Este último é o caso da praia da Insua, na que non se atoparon niños, probablemente 

debido a que a marea chega case ata a parte superior da praia. Nela, só se detectaron algúns 

adultos e aos pitos do niño 7 cos adultos. 

 Durante as visitas á praia de Moledo observouse que se estaban levando a cabo labores 

de limpeza con maquinaria tanto no seu inicio como no final (Fig. 7), probablemente ao ser 

as zonas máis visitadas no verán polos usuarios. Esta actividade é unha das principais amea-

zas ás que se enfronta a píllara, non só porque esta limpeza destrúe o seu hábitat, senón ta-

mén porque elimina os restos aportados polas mareas, que resultan ou poden resultar vitais 

para a súa supervivencia, xa que lles proporcionan non só refuxio e lugares para camuflarse, 

senón tamén unha posible fonte de alimentación, grazas aos invertebrados presentes neles 

(Gómez-Serrano et al., 2021). Así mesmo, o uso de maquinaria arrasa cos niños presentes 

Fig. 7. Imaxe da tarefa de 

“limpeza” da praia de Mo-

ledo con maquinaria pesada 

(imaxe propia) 

Fig. 8A e B. Comparación 

entre unha zona de praia de 

Moledo tras unha “limpeza” 

e outra zona de praia natu-

ral, onde poden verse restos 

vexetais que lle serven á 

píllara para camuflarse e 

atopar alimento (imaxes 

propias) 

que non fosen detectados e protexidos. Por sorte, a zona intermedia da praia quedou sen 

limpar, probablemente debido a que non existen entradas á propia praia, o que permitiu o 

mantemento dos restos depositados pola marea. 

 Estes labores de limpeza chegaban ata a praia de Camarido, polo que seguramente supo-

ñían un estres para os 3 pitos alí situados. Este pode ser o motivo polo cal, os últimos días, 

estes pitos foron detectados, xunto aos adultos, na zona da praia de Moledo que non fora 

limpada. 

 Resulta interesante o desprazamento realizado polos pitos procedentes do niño 7, os ca-

les se desprazaron desde a praia de Afife (onde se atopaba o niño) ata praia da Insua, perco-

rrendo, xunto aos adultos, unha distancia aproximada de 700 metros. É probable que o cam-

bio de localización estivese motivado pola procura dunha zona máis propicia para os pitos 

que a do propio niño, o cal se atopaba entre a duna e un regato con bastante vexetación ao 

redor, o que podería dificultar a capacidade para desprazarse e/ou escapar diante dunha posi-

ble ameaza. Doutra banda, a distancia á beira, onde adoitan atopar o alimento, puido ser 

outro aliciente para buscar o novo emprazamento. 

 Un dos niños protexidos, o número 13, situado na praia de Moledo, considerouse aban-

donado. Esta decisión baseouse en varios motivos: 1) a presenza dun só ovo desde que se 

detectou e protexeu o niño; 2) a ausencia de avistamento dalgún dos proxenitores ao longo 

de todas as visitas realizadas; 3) a ausencia de pegadas de píllara ao redor do niño; 4) o pro-

gresivo enterro do ovo pola area, o que indicaba que en ningún momento algún dos proxeni-

tores se ocupaba da incubación (Fig. 10). O abandono puido ser motivado porque o ovo non 

Fig. 9. Localización do Niño 7. Detrás do niño a vexetación da duna é moi densa, e diante do niño 

atópase o regato con algo de vexetación na marxe máis próxima (imaxe propia) 

estaba fecundado, así como tamén por un incidente cun depredador. Isto último podería ex-

plicar a falta dos dous ovos restantes, aínda que os motivos do abandono descoñécense real-

mente. 

 No caso dos niños nos que a femia se atopaba no seu interior incubando, a súa reacción 

diante da nosa presenza, permitíanos coñecer se a eclosión dos ovos estaba ou non preto. 

Isto é debido a que, ante a presenza dun posible depredador ou ameaza, como é o caso da 

presenza humana, a femia realiza o comportamento antidepredador para afastar aos depreda-

dores do niño (Fig. 11); e a súa intensidade relaciónase coa proximidade da eclosión (Amat, 

2016). Se ao aproximarnos ao niño, a femia tardaba en levantarse e comezaba a facer com-

portamento antidepredador con moita intensidade, era indicativo de que faltaba pouco tempo 

para a eclosión. Con todo, se ao estar próximos a femia se levantaba e se afastaba a gran 

velocidade, quedándose vixiante de lonxe, indicábanos que lles faltaba tempo para eclosio-

nar. 

 En dúas ocasións diferentes observouse un comportamento particular, que consiste en 

que o macho se tomba e os pitos refúxianse debaixo (Fig. 12). Trátase dun comportamento 

de coidado parental, que serve tanto para protexer contra o frío aos pitos como para previlos 

e defendelos dos depredadores (Amat, 2016). Nestes casos, é máis probable que se realizase 

como protección fronte a frío, xa que as observacións producíronse en días con temperaturas 

baixas, con ceo nubrado e moito vento, levándose a cabo a gran distancia, polo que a nosa 

presenza non debería supoñer unha ameaza. 

Fig. 10. Imaxe do niño 13, no que se pode ver a ausencia de pegadas de píllara na area, e pódese 

ver o ovo medio enterrado (imaxe propia) 

 Na praia da Duna do Caldeirão produciuse a depredación de dous niños protexidos, o 

niño 8 e o niño 10. Estes niños acháronse escavados de modo que se abría un buraco na area 

que permitía acceder ao interior da gaiola e alcanzar os ovos (Fig. 13). Grazas aos rastros 

das uñas no buraco escavado e á gran cantidade de pegadas presentes ao redor, púidose de-

ducir que seguramente fose un raposo (ou varios) (Fig. 14). O rastro do raposo podía seguir-

se desde o niño 8 ata o niño 10, pasando polo niño 9, o que parece indicar que este depreda-

dor soubo asociar a presenza da protección do niño coa presenza de alimento, e por tanto 

visitou todas as gaiolas desa praia. Con todo, o niño 9 non foi escavado, xa que os pitos de-

beron nacer con anterioridade, polo que xa non había ovos a depredar e o raposo pasou ao 

seguinte niño. Cabe mencionar, que dos 3 pitos que debería haber, só se detectou un, o que 

tamén podería estar relacionado coa depredación do raposo. Por estes motivos, sería intere-

sante utilizar gaiolas que tivesen unha maior altura, de forma que puidesen estar enterradas a 

máis profundidade. Isto protexería máis eficazmente aos niños, xa que o esforzo que tería 

que realizar o depredador para conseguir chegar á base sería moito maior, o que moi proba-

blemente produciría que cesase no intento de capturar os ovos. 

 Cabe destacar que, aínda que se supón que a gaivota patiamarela (Larus michahellis, J.F. 

Naumann, 1840) é un depredador da píllara (ICBN, 2008), durante as diferentes visitas reali-

zadas ás praias non se observaron evidencias de interacción entre ambas as especies. De 

feito, púidose observar como os exemplares de píllara presentes nos niños non se movían do 

mesmo diante da presenza das gaivotas, xa estivesen a camiñar pola praia en solitario, como 

nun grupo de máis de 15 exemplares. 

 Outro dos incidentes ocorridos durante o estudo foi a aparición de restos dun cadáver de 

píllara adulto, a carón do niño 14 (Fig. 15), polo que se deduce que era un dos individuos da 

parella dese niño, pero non se puido comprobar se se trataba do macho ou da femia. Este 

niño atopábase na parte alta da praia de Paçô, preto da vexetación e dunha acumulación de 

area, polo que o depredador puido achegarse sen ser percibido e atrapar ao adulto que se 

atopaba xunto ao ni-

ño. Non se localizaron 

rastros para identificar 

ao depredador, pero 

podería tratarse dun 

gato, xa que estes 

cazan de maneira sixi-

Fig. 11. Imaxes do 

comportamento antide-

predador realizado 

pola femia da píllara 

das dunas (imaxes 

propias) 

losa e son moi rápidos, e ademais, son considerados un dos principais depredadores da pílla-

ra (Gómez-Serrano et al., 2021; Amat, 2016). Procedeuse a deixar os ovos no niño, pola 

posibilidade de que o outro adulto se fixese cargo do seu coidado, aínda que levar a cabo o 

coidado do niño durante todo o día supón unha tarefa moi esixente para un único individuo, 

xa que é incompatible con outras ocupacións como a procura de alimento. Con todo, unha 

posible medida para evitar a perda dos ovos atópase recollida no Plan de Conservación da 

píllara das dunas en Galicia (DECRETO 9/2014, do 23 de Xaneiro) e consiste en contactar 

coa dirección xeral competente en conservación da natureza, a cal se encarga de recoller os 

ovos dos niños abandonados, xa sexa por causas naturais ou por perturbacións antrópicas, 

realizar a incubación artificial e o posterior coidado en catividade dos pitos ata que poidan 

voar, deste xeito evítase que eses individuos poidan perderse. 

 Ademais da limpeza das praias e da depredación, outra das ameazas coas que lidan as 

píllaras observadas neste traballo, é a presenza humana. A pesar dos carteis informativos e 

das proteccións establecidas, en moitas ocasións víronse persoas tombadas xunto aos niños, 

paseando moi preto ou acompañados de cans ceibes. Ademais, atopáronse marcas das rodas 

dun quad ao longo de toda a praia de Moledo, mesmo por encima da zona de duna (Fig. 16). 

Todo isto xera unha situación de estrés para as píllaras que están incubando, provocando que 

saian do niño, en moitos casos facendo comportamento antidepredador, podendo provocar 

que non se acheguen ao niño e os ovos permanezan sen incubar máis tempo do debido.  

 No relativo á presenza de cans, aínda que teñan prohibida a entrada a estas praias, parece 

Fig. 12. Imaxe do macho adulto de píllara das dunas protexendo aos seus pitos baixo o  

seu corpo (imaxe propia) 

Fig. 13. Imaxes dos niños depredados co buraco escavado para acceder  

aos ovos (imaxes propias) 

Fig. 14. Imaxe dunha das pegadas presentes xunto ao niño mellor impresa no 

substrato, a cal parece ser de raposo (imaxe propias) 

habitual que os usuarios consideren que se trata dunha medida para os meses de verán, co fin 

de que os cans non molesten aos bañistas. Isto fai que nos meses onde as praias non están 

concorridas, a xente leve os cans e os solte, de modo que non só provocan un estrés nas pí-

llaras, senón que tamén poden perseguir e depredar aos pitos. Polo tanto, podería ser intere-

sante recalcar nas entradas das praias que a razón máis importante pola que os cans non po-

den entrar ás praias, ou polo menos non deberan ir soltos, é a presenza dunha especie coa 

que se están realizando tarefas de protección, moi vulnerable á súa presenza. 
 

6. CONCLUSIÓNS 

 Durante este traballo estudáronse un total de 17 niños, dos cales 4 non saíron a termo e 

en 2 deles naceron os pitos. Os restantes niños, seguían adiante cando finalizou o presente 

traballo. 

 A píllara das dunas está exposta a ameazas cada vez máis significativas que poden poñer 

en risco a supervivencia da especie. Polo tanto, aínda que en Portugal esta especie non se 

atope en perigo, é importante protexer as súas poboacións debido á conectividade existente 

coas poboacións galegas, e conseguir que ambas melloren. 

 As medidas de protección dos niños por normal xeral son eficaces, con todo, habería que 

aumentar a altura das gaiolas para xerar unha maior protección dos niños fronte a depreda-

dores. 

MAPA DOS NIÑOS PROTEXIDOS NA PRAIA DE ARDA 

MAPA DOS NIÑOS PROTEXIDOS NA DUNA DO CALDEIRÃO 

MAPA DOS NIÑOS PROTEXIDOS NA PRAIA DE MOLEDO 

ANEXO I. FOTOGRAFÍAS DALGUNHAS DAS PRAIAS 

Arriba, duna do Caldeirão. 

Abaixo, praia de Moledo. Ao fondo o monte Trega 

ANEXO III, FOTOGRAFÍAS DE NIÑOS PROTEXIDOS 

ANEXO IV 

PEGADAS DE DEPREDADORES 

De corvo 

De gato 

De raposo 

ANEXO V 

 IMAXES DE PITOS 

Frecha ver: proxenitor. Macho 

Frechas azuis: pitos 

O presente artigo corresponde ao traballo de prácticas externas das estudantes do Grado en Bio-

loxía da UVIGO, Raquel Alonso Rodríguez e Javier Nieto Iglesias, desenvolvido entre o 9 e o 14 de 

maio de 2022, en ANABAM, baixo a dirección e coordinación de Agustín Ferreira Lorenzo, como 

seu titor na mencionada asociación. 
  

Raquel Alonso Rodríguez  

Javier Nieto Iglesias 

 

 O estudo dos odonatos (orde de insectos que comprende ás libélulas e aos cabalos do 

demos) ten un gran potencial como ferramenta para comprender, valorar e protexer os hábi-

tats nos que se desenvolven, así como para ver os efectos do cambio climático a pequena 

escala. Na maior parte dos casos, os odonatos pódense identificar ata nivel de especie sen 

capturalos ou matalos, son de aspecto e cores vistosos e a súa bioloxía está ligada a ecosiste-

mas de auga doce, que se atopan entre os peores conservados e máis ameazados en Galicia.  

 Este proxecto realizouse coa finalidade de coñecer algunhas das especies de odonatos 

que podemos atopar no Baixo Miño.  
 

Metodoloxía 
 

 Coa finalidade de facer máis sinxela a identificación no campo, listáronse as especies de 

odonatos detectadas na provincia de Pontevedra no inventario “Actualización de los inventa-

rios provinciales de Odonatos de España penínsular e Islas Baleares” de 2015. A continua-

ción clasificáronse estas especies en función dos seus meses de voo e do hábitat que ocupan.  

 Seleccionáronse varios puntos da xeografía do Baixo Miño seguindo como criterio cu-

brir a maior variedade de ecosistemas de auga doce posible, así como facelo no menor tem-

po posible. Porén, non é unha listaxe exhaustiva e precisa ser ampliada se se quere acadar o 

maior número de especies posible.  

 Por último, visitáronse e percorréronse varias zonas para atopar os mellores lugares de 

observación das especies de odonatos que os habitan; finalmente, identificáronse as especies 

presentes no lugar.  
 

Observación e identificación dos odonatos  
 

 As observacións realizáronse en cada punto, tendo en conta as especies potenciais que se 

poden atopar en cada hábitat. Procedemos a recorrer os regatos ou unha zona concreta pola 

súa beira para detectar posibles odonatos voando ou pousados na vexetación do arredor. 

Cando se observou algún, coa axuda duns prismáticos procedemos á súa identificación fa-

cendo uso dunha guía de campo. A identificación realízase tendo en conta tanto o aspecto 

físico do insecto, como os meses nos que está presente e o tipo de voo que presenta. Facilita 

moito a súa identificación, se se atopan os pousadeiros habituais dos diferentes individuos, 

xa que se poden observar durante máis tempo e con tranquilidade.  
 

Hábitats de interese e especies asociadas  
 

 Hai distintos hábitats nos que se poden atopar odonatos, por suposto todos coa auga co-

mo protagonista principal. Os odonatos presentes en cada un dos hábitats están representa-

dos nas Táboas 1-7.  
 

Turbeiras e brañas  
 

 O criterio para clasificar un hábitat como turbeira é a presenza de turba, sendo a turba 

unha mestura de material vexetal descomposto que foi acumulado en ambientes saturados en 

auga e con baixas concentracións de O2. 
  

En Galicia existen dous tipos de turbeiras:  
 

● Turbeiras acedas de esfagnos  

 Son moi ácidas, pobres en nutrientes minerais e están sostidas por auga de chuvia. Vexe-

tación perenne caracterizada pola presenza de esfagnos.  
 

● Áreas lamacentas  

Dominadas por briófitos, a auga está mantida por mananciais ou por atoparse á beira de la-

Táboa 1 

gos.  

Hábitats mariños e costeiros  

● Humedais costeiros  

 Son ambientes sedimentarios con inundación mareal e localizados na zona de contacto 

das augas mariñas e fluviais. Prodúcese unha gran acumulación de sedimentos que son colo-

nizados por vexetación halófila. Esta vexetación halófila está dominada por xuncáceas e 

gramíneas que forman as xunqueiras.  
 

Hábitats de auga doce  

Táboa 3 

Táboa 2 

Augas correntes  

 Un río adoita comezar nunha zona montañosa como un conxunto de regatos e manan-

ciais que confluirán en regatos de caudal rápido. Dependendo da extensión do río a adicción 

de diferentes regatos no seu discorrer dará como resultado un tramo de corrente suave que 

chegará finalmente ao mar. Estes cambios na corrente, anchura ou profundidade da auga, 

son os que farán variar tamén as condicións ecolóxicas do río.  

 As marxes e ribeiras fluviais sustentan unha taxa de biodiversidade moi alta entre os que 

se atopan elementos exclusivos destes medios.  
 

Pódense clasificar estes hábitats segundo a súa corrente.  
 

● Correntes de augas rápidas  

Táboa 4 

 En Galicia debido a orografía montañosa a maioría dos cursos fluviais clasificaríanse 

dentro de correntes de augas rápidas e turbulentas.  

● Correntes de augas lentas  

 Esta clasificación corresponderíase cos tramos medios e baixos de grandes ríos como o 

Miño e o Sil, ou ríos de entidade media que transcorren por zonas chairas. Nestes tramos é 

habitual a formación de illas que poden adquirir singularidade ecolóxica. Estes sistemas de 

illas sofren importantes modificacións polo curso da auga, polo que crean unha gran hetero-

xeneidade no hábitat que da lugar a unha gran diversidade.  
 

Augas estancadas  

 As augas estancadas son depresións continentais ocupadas de forma permanente ou tem-

poral pola auga. As flutuacións da superficie da auga na zona litoral destes hábitats son as 

que marcan a distribución espacial da vexetación que pode ser de distintos tipos biolóxicos, 

hidrófitos non enraizados, tanto flotantes coma mergullados, e hidrófitos enraizados. A di-

versidade de plantas está relacionada coa diversidade de animais, utilizando a maioría deles 

Táboa 5 

a zona litoral, onde se serven das plantas como recurso alimenticio ou refuxio.  
 

As augas estancadas pódense clasificar segundo a súa morfoloxía e hidroloxía:  
 

● Lagoas grandes  

 Estas lagoas teñen unha superficie de entre 1 e 8 ha. Ao non acadar grandes superficies 

nin profundidades de auga como os grandes lagos, a auga das lagoas non chega a estratificar. 

Como ten unha relación pequena de volume/superficie de auga en contacto coas beiras e o 

fondo, as características ambientais que a definen dependen máis do solo que da propia lá-

mina de auga.  
 

Táboa 6 

● Lagoas pequenas  

 Dentro deste grupo atópanse as lagoas que, na súa máxima estiaxe, a superficie da auga 

ocupa menos dunha hectárea.  
 

● Charcas temporais  

 As charcas son como as lagoas de pequeno tamaño, pero nas que no período estival a 

auga desaparece totalmente manténdose o nivel freático por debaixo da superficie.  
 

Especies de especial interese 
 

a/ As máis abondosas:  
 

Calopteryx virgo, o gaiteiro azul, é un zigóptero de tamaño medio facilmente recoñecible 

polo seu voo de bolboreta e a súa cor azul metálica nos machos e verde metálica nos indivi-

duos inmaturos e femias. Encóntrase sobre a vexetación solleira de ríos e regatos con corren-

te rápida, o que o fai moi abondoso en Galicia.  

Phyrrhosoma nymphula, a donceliña vermella, é un zigóptero de pequeno tamaño. É sen 

dúbida o odonato máis abundante de Galicia, e un dos primeiros en emerxer, o que marca o 

comezo do bo tempo na primavera. Atópase pousada na vexetación preto de case calquera 

masa de auga, ou en tándem, ovopositando sobre a vexetación acuática. É ademais moi man-

sa e permite achegárselle moito, sendo posible incluso que se pousen na man a tomar o sol.  

Cordulegaster boltonii, o tizón de Bolton, trátase do quitaollos máis grande que podemos 

atopar en Galicia. É fácil de identificar polas súas cores amarelas e negras moi vivas, o seu 

gran tamaño e o abdome en forma de maza. Atópase patrullando cun voo rápido e baixo o 

seu territorio, normalmente en zonas frescas e húmidas, baixo árbores, nos meses de verán. 

Nunca están moi lonxe de augas correntes.  

Anax imperator, o emperador grande. É un quitaollos verde e azul de gran tamaño que se ve 

frecuentemente en augas de corrente lenta ou estancas patrullando a superficie con voos 

rápidos e repetitivos. Expulsa violentamente a tódolos quitaollos de tamaño semellante que 

se lle acercan.  

Sympetrum striolatum, o lavacú estriado. Libélula de tamaño pequeno e de cor vermella, é 

moi abundante en Galicia cara ao final do verán e comezos do outono. É común velos pou-

Táboa 7 

sados na súa pola favorita, esperando a que pase unha presa á que atrapar ou un competidor 

ao que expulsar. Nas horas máis calorosas do día pódense ver na “posición de obelisco” , 

dirixindo o abdome cara ao sol para reducir a radiación solar que reciben.  

Platycnemis acutipennis e P. latipes, as patexas rubia e branca. Son dous pequenos zigópte-

ros pertencentes a un xénero endémico da península ibérica e o sur de Francia. No Baixo 

Miño pódense atopar nos cursos baixos do rio Tamuxe, do Louro e tamén nas ribeiras do rio 

Miño.  
 

b/ As máis raras:  
 

Bracytron pratensis, a libeliña peluda, é unha especie eurosiberián que atopa o seu límite 

sur de distribución na Península Ibérica. En Galicia é rara e atópase en xunqueiras de auga 

salobre en Corrubedo e no Grove. Polo hábitat que ocupa e polo difícil de observar que é, é 

posible que exista tamén na xunqueira do estuario do río Miño.  

Oxygastra curtisii e Macromia splendens, a esmeralda de Curtis e a esmeralda espléndida 

respectivamente. Son quitaollos de xéneros de distribución tropical, supoñen poboacións 

relictas de tempos preglaciais, que sobreviviron aos períodos máis fríos do cuaternario en 

vales protexidos da península, de xeito semellante a fentos como a Davalia canariensis ou a 

saramaganta endémica Chioglossa lusitanica.  

Gomphus graslinii, o candil de Graslin, distribúese nalgunhas zonas do sur de España e en 

Portugal, mais 

existe unha cita 

recente no rio Tea, 

o que xustifica 

incluílo nesta lista.  

Son endémicos da 

Península Ibérica e 

o sur de Francia, só 

se poden atopar en 

poboacións peque-

nas e localizadas. 

Atópanse poboa-

cións importantes 

de O. curtisii e M. 

splendens nos ríos 

máis grandes da 

Provincia de Ponte-

vedra, como o Lé-

rez, o Tea e o Lou-

ro. No caso de G. Fig. 1 

graslinii, podería ter unha pequena poboación en Galicia, asociada ás poboacións de O. cur-

tisii e M. splendens.  

 As catro especies aparecen no libro vermello de invertebrados de España, B. pratensis, 

O. curtisii e G. graslinii como “en perigo de extinción” e M. Splendens como “en perigo 

crítico de extinción”.  

Área de estudo  

 Para localizar os hábitats anteriormente descritos dentro da comarca do Baixo Miño utili-

zamos mapas satelitales e mapas do Instituto Geográfico Nacional. Para cada un dos hábitats 

tivemos en conta os  puntos sinalados na Fig. 1. 

 Aínda que cada un destes puntos é representativo dun hábitat principal, dentro deles ta-

mén poderían categorizarse certas zonas como hábitats diferentes. Así, nos ríos de correntes 

rápidas pode haber tramos máis lentos ou tramos que fan pequenas lagoas.  

Turbeiras e brañas  

● Alto do Calán  

 Localizamos este hábitat en Loureza, no Concello de Oia. Estivemos observando en pun-

tos diferentes ao redor das brañas formadas na zona pola que discorre o Río da Cal.  

Humedal costeiro  

  Marisma de Salcidos 

 Deste hábitat atopamos como gran representante o esteiro do Miño. Aquí estivemos ob-

servando en dúas 

lagoas formadas na 

xunqueira.  

Augas correntes 

lentas  
 

● Río Louro  
 

 Estivemos obser-

vando no tramo baixo 

deste río, nos arredo-

res da súa desembo-

cadura no Miño.  

Unha das zonas visita-

das no Alto do Calán. 

 Tamén observamos 

o regato afluente deste 

río, zona que non re-

sulta óptima debido á 

súa sombría.  
 

 Río Miño  
 

Na zona de Caldelas de 

Tui, observamos 3 

puntos diferentes do 

Río Miño. Dous dos 

puntos foron observa-

cións á beira mesma do 

río principal. A terceira observación levámola a cabo nun brazo do río que se mete na terra, 

este punto aínda que forma parte do río, poderíase considerar tamén como unha lagoa debido 

a estar moi pechada na súa entrada e a corrente practicamente inexistente.  
 

Augas correntes rápidas  
 

● Río Tamuxe  
 

 Polo concello do Rosal percorre o Río Tamuxe, que desemboca no Miño. Estivemos 

realizando observacións en varios puntos ao longo do curso baixo e medio. Certas zonas 

deste río poden consi-

derarse tamén como 

hábitat de correntes 

lentas ou lagoas.  
 

● Regato Lavandeira  

 Este regato atópase 

no concello de Oia. 

Realizamos unha ob-

servación no treito 

final.  
 

Outro dos puntos visita-

dos no Alto do Calán. 

Marisma de Salcidos 

Augas estancadas 
 

● Caldas de Tui  
 

 No borde do Río Miño 

atopamos unha lagoa no 

medio de cultivos de viñas e 

rodeada de moita vexeta-

ción. Debido o gran desni-

vel da zona e á vexetación 

existente, non foi posible 

facer unha observación ópti-

ma neste lugar.  
 

Resultados  
 

 No inventario “Actualización del inventario provincial de Odonatos de España penínsu-

lar e Islas Baleares” realizado no 2015 inclúense un total de 48 especies de odonatos na 

provincia de Pontevedra, das que 21 especies son zygópteros e 27 son anisópteros. 8 delas 

lístanse como raras (con menos de nove citas dende o ano 2000) e 1 lístase como moi rara 

(con só unha cita dende o ano 2000).  

  Detectáronse durante as observacións 10 especies diferentes de odonatos (Táboa 8).  

 O río Louro e o 

Alto do Calán seme-

llan ter a maior diver-

sidade de especies, 

seguidos de preto 

pola Xunqueira de 

Salcidos, que pola 

contra ten especies 

que non se atopan 

noutros lugares da 

bisbarra. 

 O río Tamuxe e 

as augas abertas do 

Río Louro en Tui. 

Regato Lavandeira, 

Oia. 

río Miño semellan ter moi poucas ou ningunha especie, o que non parece normal. Pódese 

deber o baixo esforzo de mostraxe realizado.  

No caso do río Lavandeira, non é recomendable realizar observacións nel pois é moi pouco 

accesible e semella ter pouco potencial pois está bastante degradado.  

 Respecto ás lagoas de bo tamaño e ás charcas temporais, non se atoparon lugares onde 

realizar observacións. Compre atopar lugares mellores, quizais incluíndo lavadoiros e outras 

infraestruturas tradicionais vencelladas ao rego, así como atopar entradas accesibles as lago-

as formadas na ribeira do Miño.  

ANABAM NO I SIMPOSIO DA 

SERRA DA GROBA 
 

 IM-PRE-SIO-NAN-TE!!! Así, 

en maiúsculas podemos cualificar 

o I SIMPOSIO DA SERRA DA 

GROBA E ARGALLO. Unha 

resposta da cidadanía magnífica. 

Uns conferenciantes que deixaron 

as cousas moi claras, tocando 

tódolos temas relacionados coa 

temática proposta. Un paso máis 

na defensa dunha das paraxes 

máis espectaculares que temos no 

Baixo Miño, que debe ser protexida e 

conservada integramente para preser-

var o que empeza a ser xa non escaso, 

senón un luxo para os que temos a 

sorte de ter este ESPAZO NATURAL 

ao noso carón. Biodiversidade, paisa-

xe, etnografía, arqueoloxía, cultura. Un 

patrimonio que o Val Miñor e o Baixo 

Miño ten que esforzarse en preservar. 

Nosos parabéns á PLATAFORMA 

TURONIO pola organización, e por 

suposto, aos membros de ANABAM, 

Araceli Ozores peixoto, que presentou aos conferenciantes e a Manuel A. Pombal Diego, que foi 

un deles. 

BIÓLOGO PARA O PROXECTO BORRELHO 
 

 O 2 de maio comezou a traballar no Projeto Borrelho o biólogo 

Emilio Andújar, contratado por ANABAM, por un período de dous 

meses coa finalidade de protexer e desenvolver as accións necesarias 

para conseguir que saian adiante o maior número de niños de borrelho 

(píllara das dunas) nas veciñas praias do outro lado do Miño, entre a 

praia da Foz (Caminha) e a praia do Forte de Paçô (na feligresía de 

Carreço, municipio de Viana do Castelo). Terá que ocuparse dun tramo 

costeiro que abarca case que 15 quilómetros de costa 

XORNADA DE DIVULGA-

CIÓN DO "PROJETO BO-

RRELHO" EN CAMINHA  

 O 7 de xullo estivemos en Vila 

Praia de Âncora, na praia do Forte 

do Cão, divulgando o "Projeto 

Borrelho" (nome en portugués, do 

noso "Proxecto Píllara" -en galego-

), nunha actividade de sensibiliza-

ción en colaboración coa Cámara 

Municipal de Caminha. Explica-

mos en que consiste o proxecto, 

demos datos do conseguido nesta 

tempada, na que logramos protexer 

arredor de 40 niños ao longo dos case15 quilómetros de costa nos que traballa ANABAM. Tamén 

sinalamos cales son os problemas principais aos que se enfronta esta ave, tan ameazada pola acti-

vidade humana.  

 Por outra parte, este proxecto, que iniciou ANABAM no veciño país no ano 2011, estendeuse 

xa, dende o pasado ano, ata Esposende, abarcando uns 50 quilómetros de costa portuguesa. No ano 

2015, sumouse o CMIA de Viana do Castelo e no pasado ano, 2022, a Rio Neiva-Associação de 

Defensa Ambiental e o voluntariado de V.ESP.A, ámbalas dúas de Esposende. Por parte de ANA-

BAM estiveron desenvolvendo esta actividade: Luís Dorado Senra, encargado de deixar constan-

cia fotográfica do evento, e Agustín Ferreira Lorenzo, como relator.  

CHARLA EN ESPOSENDE SOBRE  

O “PROJETO BORRELHO” 

 Convidados polos colegas do Río Neiva-

Associação de defesa do Ambiente, estivemos o 

día 13 de maio en Esposende para participar nu-

nhas charlas relacionadas co Projeto Borrelho, 

cuxo obxectivo foi divulgar o proxecto e o que 

significa este para a supervivencia dos niños do 

borrelho.  

 Lembramos que este proxecto comezou a de-

senvolverse na franxa litoral dese municipio no 

pasado ano, de man da mencionada asociación e 

da V.ESP.A, unha entidade de voluntariado am-

biental. En Viana do Castelo, o proxecto funcio-

na dende o 2015, e entre a Foz do Miño e a 

praia do Forte do Cão, dende o 2011, desenvolvido directamente por ANABAM 

ANABAM OFRECEU A 

SÚA COLABORACIÓN Á 

CORPORACIÓN GUARDESA 
 

 Especialmente á Concelleira 

de M. A. e Biodiversidade, 

para que se poña na axenda da 

concellaría correspondente, 

uns obxectivos que nos leven 

a potenciar, protexer e conser-

var os valores naturais que ten 

A Guarda, así como comezar 

a traballar por un medio am-

biente mellor tratado. Neste 

senso, o pasado 3 de xullo 

enviamos un escrito coas primeiras propostas que nos gustaría incluíran  na axenda medioambien-

tal e da biodiversidade, e que son as seguintes:  

1/ ROZAS que se leven a cabo tanto no interior como no exterior do Castelo de Santa Cruz, así 

como ao longo da senda litoral: PROPOÑEMOS que por cada 30 metros de roza, deixar como 

mínimo 10 metros sen rozar e colocación de carteis informativos.  

2/ LIMPEZA DO AREAL DA PRAIA DE CAMPOSANCOS: tramo do Puntal, unicamente reco-

llida de lixo, deixando os demais elementos naturais. Resto da praia, deixar os troncos e madeiras 

de certo tamaño. A finalidade é favorecer a presenza de biodiversidade, fundamentalmente inverte-

brados propios do areal e evitar a erosión.  

3/ COLABORACIÓN NA RECUPERACIÓN DE ESPECIES DO AREAL E DO LITORAL, que 

desapareceron pola actividade levada a cabo neles (limpezas radicais e rozas fundamentalmente) 

colaborando deste xeito no proxecto desenvolvido por esta asociación denominado PREABAM 

(Protección e Recuperación de Especies Ameazadas do Baixo Miño).  

4/ PAPELEIRAS: cambiar o sistema das papeleiras que hai actualmente, especialmente nas áreas 

sensibles, como son o litoral e a ribeira fluvial, de tal xeito que teñan tapa e non aberturas laterais 

para evitar que o vento espalle o contido.  

INAUGURACIÓN DA CASA FORESTAL DA COMUNI-

DADE DE MONTES DE OIA 

 Convidados pola Xunta Directiva da Comunidade de Montes en 

Man Común de Oia, estivemos presentes na inauguración da Casa 

Forestal, representándonos no acto desenvolvido o membro da Xunta 

Directiva de ANABAM, Luís Dorado Senra. O acontecemento tivo 

lugar os días 13 e 19 de maio. 



Carrizal-setembro/outubro 2023                  -40 -                                       Nº 21 

VISITA GUIADA Á IGREXA 

PARROQUIAL DA GUARDA 

 Por primeira vez, a IGREXA 

PARROQUIAL da Guarda foi ob-

xecto dunha visita guiada desenvol-

vida o 27 de xuño pasado, permitín-

donos coñecer a historia do templo, 

dos seus retablos, dos inquisidores 

guardeses, da queima de bruxas na 

Guarda… 

 Antón Ferreira Lorenzo, mem-

bro de ANABAM, diplomado en 

Ciencias Sociais, foi o encargado de 

facer a visita e de explicar a historia 

da igrexa parroquial guardesa, logo 

de ter estudado pormenorizadamente 

o templo guardés, desvelándonos algúns dos segredos que garda, ou mellor dito, gardaba. As pra-

zas, previstas inicialmente para 15 persoas, dadas as características e o lugar onde se desenvolveu 

a visita, víronse aumentadas espontaneamente, ata as 20. Está previsto que máis adiante orga-

nicemos unha nova visita guiada. 

ANABAM DENUNCIA A RETIRADA ILE-

GAL DE PITOS DE GAIVOTA 

 No tellado do edificio cuxa fachada aparece 

na imaxe, na rúa Manuel Álvarez, da Guarda, 

naceran tres polos de gaivota. Durante dúas se-

manas, soportaron un forte chuvasco e, sobre 

todo, varios días de temperaturas extremas que 

superaban os 40º C. Resistiron ao pe do canón, 

co peteiro aberto e esperando impacientes a que 

os proxenitores lles trouxesen alimento. Pero hai 

xente INSENSIBLE, que actúa ILEGALMEN-

TE, e "alguén" dese edificio, ou mandado por "alguén" dese edificio, decidiu retirar os tres pitos, 

introducilos nunha bolsa plástica e poñelos ao lado do contedor do lixo. Unha veciña, sobresaltada 

pola algarabía dunha ducia de gaivotas, saíu a ver que pasaba, e xusto deulle tempo a ver os feitos 

que estaban a acontecer. Baixou e colleu dous pitos, os únicos que viu ao lado do contedor, e os 

regresou ao tellado, ao seu propio tellado, para que os proxenitores, que estaban preto, seguiran 

alimentándoos. Chamou a ANABAM para narrar os feitos. Puxémonos en contacto coa Policía 

Local e co SEPRONA ao mesmo tempo que nos diriximos ao lugar en cuestión. O problema foi 

que, ao non deixar os polos no lugar onde os depositara ese "alguén", non había probas e non se 

puido facer nada. Isto sucedeu o 10 de xullo de 2023.  

FAUNA SILVESTRE RESCATADA 

 Nos  meses de maio e xuño resctamos un total de 13 

animais: 12 aves (de 10 especies diferentes) e 1 réptil.. 

Deles, 5 foron entregados ao Centro de Recuperacións de 

fauna; 4 morreron sen que puideramos facer nada por eles; 

3 foron liberados directamente no campo logo da súa recu-

peración e 1 continúa sendo alimentado e recibindo coida-

dos por nós dado que non presenta ningún problema, tráta-

se dun polo de pardal que será liberado nunhas semanas.     

Na imaxe, peto verdeal (Picus sharpei), que foi trasladado 

ao C.R.F. 

PROXECTO DE REINTRODUCIÓN de Eurynebria complanata 
 

 O 28 de xuño levamos a cabo a segunda fase de reintrodución do escaravello dos areais coa 

solta de 3 novos exemplares na praia do Puntal, un tramo da praia de Camposancos. Os exempla-

res procederon da  praia da Gatenha, norte da praia de Afife, de onde foron recollidos o día ante-

rior. Na solta destes exemplares, que tivo lugar ás 20:30 horas, estivemos acompañados pola Con-

celleira de M. A. e Biodiversidade do Concello da Guarda, a quen lle expuxemos o proxecto de 

reintrodución e a necesidade de que non se retiren os troncos e madeira que poida haber na zona, 

xa que eses elementos son o refuxio imprescindible 

para estes insectos nocturnos aos que lles molesta a 

luz solar. Tamén aproveitamos para solicitar que no 

resto da praia de Camposancos, se deixen sobre a 

area algúns troncos e madeiras para garantir refuxio 

a outros invertebrados e, tamén, pequenos vertebra-

dos, como poden ser os lacértidos (lagartas e lagar-

tos). 

REUNIÓN COA CONCELLEIRA DE M. A. E BIODIVERSIDADE 
 

  Por primeira vez, unha concelleira de M. A. do Concello da 

Guarda púxose en contacto con nós para falar sobre algunhas cues-

tións relacionadas co departamento que dirixe. A reunión entre Vane-

sa Alonso Gándara, Concelleira de M. A. e Biodiversidade, e o presi-

dente de ANABAM, Agustín Ferreira Lorenzo, tivo lugar o 28 de 

xuño nas dependencias do concello guardés. O punto principal trata-

do foi o de destinar unha praia para cans, tendo pensado, a citada 

concelleira, que podería ser na zona da Armona. Evidentemente, 

sinalamos que ningún dos tramos da praia de Camposancos pode ser destinado a tal fin, xa 

que pertence á Rede Natura, está declarada como ZEPA e ZCVN, polo que, deberán procu-

rar, de querer levar a cabo ese proxecto, algunha das outras catro praias guardesas. 

ANELAMENTO DE BORRELHOS 

 Jose Arcas e Marta Robles, aneladores de ANABAM, desprazá-

ronse o 17 de maio ata Vila Praia de Âncora e a praia do Forte de 

Paçô para anelar algúns dos polos de borrelho nados recentemente. 

En total conseguiron anelar 3 na praia de Vila Praia de Âncora e 

outros 3 na de Paçô. As anelas utilizadas son unha de cor branco, 

que se coloca no tarso da pata dereita e outra vermella no tarso da 

pata esquerda. Ademais dunha metálica que vai colocada no fémur 

da pata esquerda. 

ACTIVIDADES DE-

SENVOLVIDAS 
 

 - 2 maio: visitamos as 

praias do norte portugués, 

acompañados polo biólogo 

contratado por ANABAM e 

as estudantes de prácticas, 

para informarlles in situ 

sobre o Projeto Borrelho, o 

método de protección dos 

niños, como darse conta da 

súa presenza etc. (Luís 

Dorado e Agustín Ferreira). 

 - 6 de maio: visita á praia e á Mata Nacional do Camarido (Caminha) na procura de datos do 

borrelho, do escaravello da praia (Euryenbra complanata) e da Camariña (Corema album). 

(Carlos Angílica, Luís Dorado, Agustín Ferreira, Mª Consuelo González e unha colaboradora Mª 

Dolores). 

 -13 de maio: imos a Esposende para participar nunha charla relacionada co Projeto Borrelho, 

divulgándoo entre os asistentes (Agustín Ferreira, Aser Ferreira, Gabriela Araujo e Alexandra 

Araujo). 

 - 19 maio:  o socio e membro da Xunta Directiva, Luís Dorado procedeu ao arranxo da parte 

exterior e xardín da Estación Ornitolóxica, axudado pola súa dona. 

 - 20 de maio: visitamos unha das barreiras onde o pasado ano aniñou a andoriña das barreiras 

e, de seguido, pasamos a observar os miñatos queimados fronte á illa Vaqueriza, no río Miño 

(Luís Dorado, Agustín Ferreira e Araceli Ozores). 

 - 21 de maio: Asistimos á reunión da Plataforma Turonio en Goián. (Araceli Ozores).  

 - 22 de maio: xuntanza co coordinador do GES para tratar de levar a cabo un proxecto de 

estudo sobre os efectos das trampas na avespa asiática (Agustín Ferreira). 

 - 3 de xuño: saída a Torroña (Oia) para visitar as parcelas onde se atopan os únicos pés que 

temos no Baixo Miño da planta Paradisea lusitanica. 

 -11 de xuño:  nova reunión da Plataforma Turonio, na casa forestal de Oia, para tratar diver-

sos asuntos relacionados cos obxectivos e actividades da mesma (Agustín Ferreira e Araceli Ozo-

res). - 10 de xuño: imos á praia das Besadas, en Mougás, para ver o estado da planta Honcken-

ya peploides e valorar como levar a cabo a súa protección (Luís Dorado e Agustín Ferreira). 

      - 17 de xuño: procedemos a valar a zona onde medra a Honckenya peploides, na praia das 

Besadas, Mougás (Luís Dorado; Agustín Ferreira, Manuel A. Pombal e Araceli Ozores).    

- 27 de xuño: saída ás praias de Vila Praia de Âncora e Arda, para tomar datos dos borrelhos e do 

escaravello da praia (Luís Dorado e Agustín Ferreira). 

CERTAME DE FOTOGRAFÍA  

ECOLÓXICA “ESTEIRO DO MIÑO” 

  

 Naceu este certame no seno da antiga Sec-

ción Ecolóxica da Agrupación Cultural Guarde-

sa (A.C.G.) da man de Agustín Ferreira Lorenzo, 

cando este dirixía a devandita sección, que ta-

mén creara. Durante dous anos desenvolveuse na 

A.C.G., 1984 (data na que se puxo en marcha) e 

1985, tendo como finalidade divulgar e poten-

ciar os valores naturais do Esteiro do Miño e, á 

vez, loitar contra a súa destrución ou perda de 

calidade en canto á súa biodiversidade e paisaxe. 

As fotografías presentadas podían ser de calque-

ra parte de Galicia, pero había un apartado explí-

cito para o Esteiro do Miño. 

      Coa fundación de ANABAM, por parte de 

Agustín Ferreira, a partir da 3ª edición, 1986, o 

certame pasou a ser organizado por esta entidade 

conservacionista, durante cinco edicións, ata 

1990, ano no que se celebrou a última convoca-

toria. 

      Os premios foron aportados pola Consellería 

de Agricultura e M. A da Xunta de Galicia e o 

Concello da Guarda así como por diversas casas 

comerciais relacionadas coa fotografía. Os dous 

primeiros premios sempre tiñan unha cantidade 

en metálico e trofeo. O terceiro e, ás veces ta-

mén un cuarto, podían ter premio en metálico ou 

trofeo. 

      Coas fotografías recibidas facíase unha ex-

posición dunha semana de duración, na Casa da 

Cultura, no mes de xuño, coincidindo co Día 

Mundial do Medio Ambiente, na primeira edi-

ción. No mes de agosto, coincidindo coas Festas do Monte, nas edicións 2º a 6ª. A última edición 

desenvolveuse no local de ANABAM no mes de setembro, coincidindo coas festas do barrio da 

Guía (Ribadavila). 

3.– Estudo da nidificación da píllara das dunas 

(Charadrius alexandrinus) na costa norte portu-

guesa por Laura Díaz Lago e Julia González Escri-

che. 

24.- Estudo da diversidade de odonatos no Baixo 

Miño por Raquel Alonso Rodríguez e Javier Nieto 

Iglesias. 

36.– Cousas de ANABAM: 

  - ANABAM no I Simposio da Serra da  

   Groba. 

  - Biólogo para o Projeto Borrelho. 

  - Xornada de divulgación do “Projeto  

   Borrelho” en Caminha. 

  - Charla en Esposende sobre o “Projeto 

    Borrelho”. 

  - Inauguración Casa Forestal da  

   Comunidade de Montes de Oia. 

  - ANABAM ofreceu a súa colaboración 

    á corporación guardesa. 

  - Visita guiada á Igrexa parroquial da 

   Guarda. 

  -A NABAM denuncia a retirada ilegal 

    de pitos de gaivota.  

  - Anelamento de borrelhos. 

  - Proxecto de reintrodución de  

   Eurynebria complanata. 

  - Reunión coa Concelleira de M. A. e 

    Biodiversidade 

  - Actividades desenvolvidas. 

43.- Apuntes da nosa historia. 

  -Certame de Fotografía Ecolóxica 

    “Esteiro do Miño”. 

 

ACTIVIDADES PREVISTAS 

Setembro/outubro 

   - Censo de aves acuáticas no Esteiro do 

Miño. Últimos sábados de mes. 

 - Saídas fin de semana do Grupo de 

Traballo. 

 - Rescate de fauna silvestre. 

 - Xuntanza proxecto de instalación de 

niños de aguia peixeira. 

 - Colaboración co Concello da Guarda 

nunha actividade de limpeza da praia, dentro 

do proxecto “Libera”. 

ESTE BOLETÍN ESTÁ 

PARCIALMENTE 

SUBVENCIONADO 

POLO  

CONCELLO DA  GUARDA 

 INTERESÉCHATE O  

PATRIMONIO NATURAL DO  

BAIXO MIÑO? 

 

ENTÓN EN 

ANABAM 

HAI UN SITIO PARA TI. 


